
4. Kresnayana

Dhapukane kekawin. Sing yasa Empu Triguna, nalika jume-
nenge Prabu Warsajaya ing Kediri (taun 1104 Masehi).
Buku iki nyritakake lelakone Prabu Kresna nalika mlayokake
Dewi Rukmini..
Dadine crita saiki, dadi lakon Kresna Kembang utawa Narayana
Maling.

5. Bharatayudha

Dhapukane kekawin. Sing nggubah Empu Sedah karo Empu
Panuluh (taun 1157 Masehi), nalika jaman jumenenge Prabu
Jayabaya ing Kediri (taun 1135 - 1157 Masehi).
Buku iki nyritakake perange Pandhawa lan Kurawa.

6. Wrettasancaya

Dhapukane kekawin, sing ngarang Empu Tan-akung. Isine piwu-
lang bab tembang gedhe (kekawin), jenenge lan sarat-sarate.

7. Negarakertagama.

Sing ngarang Empu Prapanca dhek taun 1365 Masehi. Dhapuk-
ane kèkawin. Isine nyritakake kaanane Kraton Majapahit, nalika
jumenenge Prabu Hayam Wuruk, ratu agung ing tanah Jawa
kang jumeneng ing tahun 1350 - 1389 Masehi.
Buku iki uga nyritakake tindake Prabu Hayam Wuruk menyang
tanah Blambangan. Lan, uga nyritakake bab sejarah, slametan,
sarta pranatan negara liya-liyane.

8. Sutasoma

Dhapukane kekawin. Sing ndhapuk Empu Tan Tular, nalika
jaman jumenenge Prabu Hayam Wuruk.
Nyritakake lelakone Raden Sutasoma, titising Sang Hyang Bud-
dha.


II. Kapustakan Jawa Tengahan: taun 1400 - taun 1750


	Basane
	:
	Jawa Tengahan

	Pusere
	:
	Tanah Jawa Wetan lan Bali, sarta tanah Jawa Tengah

	Tembange
	:
	Kidung

